
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

___ __________ 2012 թվականի թիվ ___ Ն

Երեվան քաղաքի բաշխումն ըստ ՏԱՐԱԾՔԱՅԻՆ գոտիների սահմանելու մասին
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը և «Արտոնագրային վճարների մասին» Հայաստանի Հան​րա​պե​տության օրենքի 8-րդ հավելվածի 14-րդ կետի 3-րդ ենթակետի երկրորդ պարբե​րու​թյունը` Հայաս​տանի Հանրապետության կառա​վա​րու​թյունը որոշում է.
1. Սահմանել Երևան քաղաքի բաշ​խումն ըստ տարածքային գոտիների` համաձայն հավել​վածի:
2. Սույն որոշումն ուժի մեջ է մտնում պաշտոնական հրապարակման օրվան հաջորդող օրը և տարածվում է 2012 թվականի ապրիլի 1-ից հետո ծագած (ծագող) հարաբերությունների վրա:
Հավելված
ՀՀ կառավարության 2012 թվականի

__________ ___ թիվ ____-Ն որոշման

Երեվան քաղաքի ԲԱՇԽՈՒՄն ԸՍՏ ՏԱՐԱԾՔԱՅԻՆ ԳՈՏԻՆԵՐԻ
1. Երևան քաղաքում իրականացվող` հանրային սննդի (բացառությամբ մինչև 50 մ2 սպասարկման սրահի մակերես ունեցող օբյեկտների), հյուրանոցային տնտեսության օբյեկտ​ների, վարսավիրական ծառայությունների մատուցման, ավտոտեխսպասարկման կայան​ների (կետերի), ավտոկանգառների, բիլիարդ խաղի կազմակերպման գործունեության համար արտո​նա​գրա​յին վճարների հաշվարկման նպատակով հիմք ընդունվող` Երևան քաղաքի գոտիները նկա​​րագրվում են հետևյալ կերպ`
	Գոտի
	Տարածք

	առաջին
	Առաջին գոտու տարածքը սահմանագծվում է Մաշտոցի պողոտայով սկսած` Գրիգոր Լուսավորչի փողոցի հետ հատումից մինչև Սարյան փողոց, Սարյան և Մոսկովյան փողոցներով մինչև Մար​շալ Բաղրամյան պողոտա, Մարշալ Բաղրամյան պողոտայով մինչև Մար​շալ Բաղրամյանի առաջին փակուղի, այնուհետև Իսահակյան փողոցով մինչև Թամանյան փողոց, Թամանյան փողոցով մինչև Անտառային փողոց, Անտա​ռային փողոցով մինչև Մատենադարան, այնուհետև` Տերյան և Աբովյան փողոցների վերջնամասով` ներառյալ Աբովյանի պուրակը, Աբովյան փողոցով մինչև Կորյունի փողոց, Կորյունի և Նալբանդյան փողոցներով մինչև Խանջյան փողոցի հետ հատվելը, Խանջյան, Ագաթանգեղոս, Գրի​գոր Լուսավորիչ փողոցներով մինչև Մաշտոցի պողոտա:

	երկրորդ
	Երկրորդ գոտու ներքին սահմանները համընկնում են առաջին գոտու տարածքը սահմանագծող փողոցների հետ, իսկ արտաքին սահ​մաններն անցնում են Աբովյան պուրակով, Մխիթար Հերացու փողոցով մինչև Կորյունի փողոցի հետ հատվելը, այնուհետև Չարենցի և Նար-Դոսի փողոցներով, Տիգրան Մեծի պողոտայով մինչև Քրիստափորի փողոց, Քրիս​տափորի փողոցով, Արշակունյաց պողոտայով մինչև Արշակունյաց 2-րդ նրբանցքի հետ հատվելը, Արշակունյաց 2-րդ նրբանցքով, Արտաշատի ջրանց​քով մինչև Հաղթանակի կամուրջ, այնուհետև Հաղթանակի կամրջով, Մաշտոցի պողոտայի սկզբնամասով, Սուրբ Սարգիս եկեղեցու շրջա​կայ​քով` ներառյալ Ձորագյուղի տարածքը, այնուհետև Պարոնյան փողո​ցով մինչև Ձորափի փողոց, Ձորափի փողոցով մինչև Ուրուգվայի հրա​պա​րակ, կրկին Պարոնյան և Պռոշյան փողոցներով մինչև Այգեձորի փողոց, Այգեձորի փողոցով մինչև Մարշալ Բաղրամյանի 2-րդ նրբանցք, Մարշալ Բաղ​րամյանի 2-րդ նրբանցքով, Մարշալ Բաղրամյանի 3-րդ անցուղով, Սոսեի փողոցով մինչև Վաղարշյան փողոց, այնուհետև Անտառային փողոցով մինչև Թամանյան փողոցի հետ հատվելը:

	այլ
	Երևան քաղաքի վարչական տարածքում ներառված` առաջին և երկրորդ գոտիների մեջ չընդգրկված տարածք, բացառությամբ սույն հավելվածի 2-րդ կետով ներկայացված տարածքի:


2. Երևան քաղաքում հանրային սննդի (բացառությամբ մինչև 50 մ2 սպասարկման սրահի մակերես ունեցող օբյեկտների) կազմակերպման գործունեության համար, բացի սույն հավելվածի 1-ին կետով սահմանված տարածքներից`
1) առաջին գոտու տարածքի մեջ ներառվում են նաև Մյասնիկյան պողոտան և Աճառ​յան փողոցները` մինչև Աճառյան 2-րդ փակուղու հետ հատվելը, և Հրազդանի կիրճն ամբող​ջու​թյամբ,

2) երկրորդ գոտու տարածքի մեջ ներառվում են նաև Լենինգրադյան և Ջանիբեկյան փողոց​ները ու Սիլիկյան թաղամասը:

Հիմնավորում

«Երևան քաղաքի բաշխումն ըստ տարածքային գոտիների սահմանելու մասին» 
Հայաստանի Հանրապետության կառավարության որոշման նախագծի վերաբերյալ

1. Իրավական ակտերի անհրաժեշտությունը. Նախագծի ներկայացումը պայմանա​վոր​ված է 2011 թվականի դեկ​տեմբերի 7-ին Հայաստանի Հանրապետության Ազգային Ժողովի կող​մից ընդունված` «Արտոնագրային վճարների մասին» Հայաստանի Հանրապետության օրեն​քում լրացումներ և փոփոխություններ կատարելու մասին» Հայաստանի Հանրապետու​թյան ՀՕ-314-Ն օրենքի կիրարկումն ապահովելու անհրաժեշտությամբ:
2. Ընթացիկ իրավիճակը և խնդիրները. «Ար​տո​նագ​րային վճարների մասին» Հայաս​տանի Հանրապետության օրենքում լրացումներ և փոփոխություններ կատարելու մասին» Հայաս​​տանի Հանրապետության վերոնշյալ օրենքով «Արտոնագրային վճարների մասին» Հայաս​​տանի Հանրապետության օրենքը լրացվել է 8-րդ հավելվածով, որի 14-րդ կետի 3-րդ ենթակետի համաձայն, Երևան քաղաքում իրականացվող` հանրային սննդի (բացառությամբ մինչև 50 մ2 սպասարկման սրահի մակերես ունեցող օբյեկտների), հյուրանոցային տնտե​սու​թյան օբյեկտների, վարսավիրական ծառայությունների մատուցման, ավտոտեխսպասարկման կայանների (կետերի), ավտոկանգառների, բիլիարդ խաղի կազմակերպման գործունեության տեսակների համար կիրառվում են ուղղիչ գործակիցներ Երևան քաղաքի առաջին և երկրորդ գոտիների համար` 1.4-ի, մյուս գոտիների համար 1.05-ի չափով:
Խնդիրը կայանում է նրանում, որ վերոհիշյալ գործակիցները կիրառելու համար «Արտո​նա​գրային վճարների մասին» Հայաստանի Հանրապետության օրենքի կիրառության իմաս​տով Երևան քաղաքի գոտիականությունը սահմանված չէ, իսկ ներկայումս սահմանված` Երևան քաղաքի գոտիա​կանությունը կիրառելի է միայն «Հաստատագրված վճարների մասին» Հայաս​​տանի Հան​րապետության օրենքի կիրառության իմաստով:
3. Տվյալ բնագավառում իրականացվող քաղաքականությունը. Հայաստանի Հան​րա​​​​​​պե​տու​​​​թյան կառավարության կողմից իրականացվող քաղաքականությունն ուղղ​ված է գոր​ծու​նեության վերոհիշյալ տեսակների համար առավել արդարացի և հիմ​նա​վոր​ված հարկային բեռի սահմանմանը:
4. Կարգավորման նպատակը և բնույթը. Նախագծի կարգավորման առարկան արտո​նա​գրային վճարների օբյեկտ համարվող գոր​ծու​​նեու​թյան որոշ տեսակների համար սահ​ման​ված` արտոնագրային վճարի չափի որոշման համար Երևան քաղաքի գոտիականությունը հաս​տատելն է:
5. Նախագծի մշակման գործընթացում ներգրավված ինս​տի​տուտ​ները և անձինք. Նա​խա​գի​​ծը մշակվել է Հայաստանի Հանրապետության ֆինանսների նախա​րա​րության կող​​մից:

6. Ակնկալվող արդյունքը. Նախագծի ընդուն​ման արդ​​​​​յուն​քում ակն​կալ​վում է սահ​մա​նել Երևան քաղաքի գոտիականություն, որը կկիրառվի գործունեության որոշ տեսակների համար սահմանված արտոնագրային վճարի չափի հաշվարկման համար:
Մեկնաբանություն

«Երևան քաղաքի բաշխումն ըստ տարածքային գոտիների սահմանելու մասին» Հայաստանի Հանրապետության կառավարության որոշման նախագծի ընդունման դեպքում 
պետական բյուջեում կամ տեղական ինքնակառավարման մարմինների բյուջեներում 
ծախսերի և եկամուտների էական ավելացումների կամ նվազեցումների մասին
«Երևան քաղաքի բաշխումն ըստ տարածքային գոտիների սահմանելու մասին» Հայաս​տանի Հանրա​պե​տության կառավարության որոշման նախագծի ընդուն​ման դեպ​քում պետա​կան կամ տեղա​կան ինքնակառավարման մարմինների բյուջեներում ծախ​սերի կամ եկա​մուտ​ների էական ավե​լացումներ կամ նվազեցումներ չեն ակնկալվում:

Տեղեկանք
«Երևան քաղաքի բաշխումն ըստ տարածքային գոտիների սահմանելու մասին» Հայաստանի Հանրապետության կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1. 
	Այլ իրավական ակտերում փոփոխությունների և (կամ) լրացումների անհրաժեշտությունը

	
	Նախագծի ընդունման առնչությամբ այլ իրավական ակտերում փոփոխություններ և (կամ) լրացումներ կատարելու անհրաժեշտությունը բացակայում է:

	2. 
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագիծը համապատասխանում է միջազգային պայմանագրերով Հայաստանի Հանրապետության ստանձնած պարտավորություններին:

	3. 
	Այլ տեղեկություններ (եթե այդպիսիք առկա են)

	
	


Տեղեկանք

«Երևան քաղաքի բաշխումն ըստ տարածքային գոտիների սահմանելու մասին» 
Հայաստանի Հանրապետության կառավարության որոշման նախագծի 
մշակմանը և քննարկմանը հասարակության մասնակցության մասին
	                                   Տեղեկանք հասարակության մասնակցության մասին

	1. 
	Հասարակությանը նախագծի վերաբերյալ իրազեկումը

	
	Նախագիծը տեղադրվել է Հայաստանի Հանրապետության ֆինանսների նախարարության պաշտոնական ինտերնետային կայքում:

	2. 
	Հասարակության մասնակցությունը նախագծմանը և (կամ) քննարկումներին

	
	Հասարակությունը նախագծի մշակմանը չի մասնակցել:

	3. 
	Այլ տեղեկություններ (եթե այդպիսիք առկա են)

	
	


ԱՄՓՈՓԱԹԵՐԹ

«Երևան քաղաքի բաշխումն ըստ տարածքային գոտիների սահմանելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության կառավարությանն առընթեր պետական եկամուտների կոմիտե

14.03.2012թ.

թիվ 01/3-4/2095-12
	Նախագծի վերաբերյալ սկզբունքային առաջարկություններ չկան: Միաժամանակ, հաշվի առնելով, որ «Արտոնագրային վճարների մասին» ՀՀ օրենքի փոփոխությունը ուժի մեջ է մտնելու 2012 թվականի ապրիլի 1-ից և Երևան քաղաքի համար արտոնագրային վճարի չափը որոշելիս համապատասխան գոտիների համար պետք է կիրառվեն գործակիցներ, ապա առաջարկվում է նախագծի ուժի մեջ մտնելու ժամկետ սահմանել 2012 թվականի ապրիլի 1-ը:
	Ընդունվել է:
	Նախագծով սահմանվել է, որ այն ուժի մեջ է մտնում պաշտոնական հրապարակման օրվան հաջորդող օրը և տարածվում է 2012 թվականի ապրիլի 1-ից հետո ծագած (ծագող) հարաբերությունների վրա:

	Հայաստանի Հանրապետության էկոնոմիկայի նախարարություն

19.03.2012թ.

թիվ 01/10.1.2/1290-12
	Առարկություններ և առաջարկություններ չկան:
	
	

	Հայաստանի Հանրապետության արդարադատության նախարարություն
	1. Նախագծի վերնագիրը չի համապատասխանում նախագծի տեքստի բովանդակությանը, որի 1-ին կետում խոսքը գնում է տարածքային գոտիների մասին: Ուստի որոշման նախագծի վերնագիրն անհրաժեշտ է խմբագրել և համապատասխանեցնել «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջին` համաձայն որի իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: Այս առումով անհրաժեշտ է նկատի ունենալ նաև «Արտոնագրային վճարների մասին» ՀՀ օրենքում լրացումներ և փոփոխություններ կատարելու մասին» թիվ ՀՕ-314-Ն օրենքի 5-րդ հոդվածով լրացվող 8-րդ հավելվածի 14-րդ կետի 3-րդ ենթակետի պահանջը, որի համաձայն` ՀՀ կառավարությունը սահմանում է Երևան քաղաքի բաշխումն ըստ տարածքային գոտիների:
	Ընդունվել է:


	Նախագծի վերնագրում «գոտիների» բառից առաջ ավելացվել է «տարածքային» բառը:

	
	2. Առաջարկվում է վերանայել նախագծի ուժի մեջ մտնելու ժամկետը` նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի պահանջները:
	Ընդունվել է:
	Նախագծի 2-րդ կետով սահմանվել է, որ նախագիծն ուժի մեջ է մտնում պաշտոնական հրապարակման օրվան հաջորդող օրը և տարածվում է 2012 թվականի ապրիլի 1-ից հետո ծագած (ծագող) հարաբերությունների վրա:

	
	3. Առաջարկվում է նախագիծը համաձայնեցնել նաև Երևանի քաղաքապետի հետ:
	Ընդունվել է: 
	ՀՀ ֆինանսների նախարարության կողմից նախագիծը ներկայացվել է Երևանի քաղաքապետարան:








